
Karolus etc. Universis etc.

Noverit universitas vestra quod, cum Iohannes de
Daciaco, Decanus Meldensis, Regni Sicilie Cancellarius,
Henricus dominus Solyaci, Iohannes de Braysilva,
eiusdem Regni Marescallus, et Iofridus dominus de
Bullimont, milites,... in solidum penes Lotherium
Gentilis, Castorem Baccosi, Petrum Fartinelli,
Raynerium Bugianensis et Franciscum Manianecti,
mercatoribus et civibus Lucanis, qui tam pro se quam
pro Iohanne Symonecti, Macatione Marsilii, Frederico
Calbanelli et Nicholao Mordecastelli, MDC libras
turonenses nostre Camere mutuarunt, pro Nobis super
hoc fideiusserint et promiserint pred. pecuniam, si...
per Nos soluta non fuerit, solvere ipsis mercatoribus
integraliter..., se et heredes suos... in solidum omniaque
bona sua mobilia... eisdem mercatoribus propter hoc
specialiter obligando; Nos... promictimus predictos
Cancellarium et milites ab huiusmodi fideiussione...
indempnes omnino servare et totaliter liberare, Nos
et heredes nostros ac... nostram Cameram, nec non
decimam... in Regno Francie... ac redditus... Comitatus
Andegavie et Regni Sicilie eisdem... obligantes.

Datum in castris in obsidione Motronis, XXVIII
februarii, XI ind., R. n. a. III.


